
Madagasikara Tsimilefitra 
 

Taratasy laharana faha-2 Marsa 2010 
 
Ndao ho ravàna ny ziogan’ny fahanginana 
Ny tsy fahampian’ny fampitàm-baovao no ahafahan’ny sasany maty eritreritra milaza izay tiany ho lazaina ary 
manao izay hanaikena izany. Ary izany no mahatonga ireo mpampita vaovao manàra-dalàna ho voatapim-bava. 
Izany no anton’ny ny feon’ny mpanàra-dalàna tsy hahazo sehatra ao amin’ny fampitàm-baovao frantsay; ny 
filohan’ny mpanao barofo sy mpanaraka azy anefa afaka miteny ao amin’ny televiziona frantsay. 
Izany indrindra no anton’ny hitolomanay, amin’ny alàlan’ity taratasy ity, hiady amin’ny tsikombakomban’ny 
fahanginana, izay azo lazaina fa “omerta” vato misakana ny fijoroan’ny fanjakana tàn-dalàna tao 
Madagasikara. 
Voalaza tao amin’ny lahatsoratra n°1 ny fototry ny Satan’ny Tetezamita sy ny fifanarahana mameno azy. 
Aorian’ny Sonia, dia  nolavin’I Andry Rajoelina hatrany ny fampihàrana azy, ary niafàra tamin’ny 
fanambarany fa foana tanteraka ny Sata sy fifanarahana amin’ny ankapobeny. 
Manantena izahay ny hisarika ny eritreritry ny Raunionnais eo anatrehan’ny fanohànan’ny governemanta 
frantsay olona tsy mendrika; olona izay nandray ny fahefana avy tamin’ny miaramila vitsivitsy mpihoko, ary nandà 
hatrany izay nosoniaviny. 
Ny polotikan’I Frantsa ao Madagasikara ankehitriny dia tsy tombotsoany  lavitrezaka mihitsy, ary manàla  
baràka  ny fotokevitra  repoblikana. 
Ny fototry ny Sata n’ny Tetezamita 
“Ireto tarika manaraka ireto, dia miantoka ny fanajàna ny fitsipîky ny fisarahan’ny fahefana isan-tsokajiny sy ny 
fifandajàny, izay ampiharina araka ny fepetra demokratika, ary ao anatin’ny fanajana ny fanjakana tàn-dalàna: 
. tarika RAJOELINA Andry; 
. tarika RAVALOMANANA Marc; 
. tarika RATSIRAKA Didier; 
. tarika ZAFY Albert; 
Ao ambany fitarihin’ny: Afrika Mikambana (UA); 
   : Communauté pour le Développement de l’Afrique (SADC) ; 
   (Vondrona ho an’ny Fandrosoan’i Afrika) ; 
   : Firenena Mikambana (ONU) ; 
   : Rafitra Iraisampirenena momba ny Teny Frantsay (OIF) 
Amin’ny anaran’ny Vahoaka Malagasy dia nifanaraka : 
Lohateny I – Ny Fitsipiky ny Tetezamita 
Andininy-1 Mivonona ny hanao izay tokony hatao ireo tarika politika hametrahana  Tetezamita tsy 
mitongilana, tsy manavaka, milamina sy mifandefitra, hanomanana fifidianana ara-dalàna, marina, 
mangarahara sy ara-drariny ary azo antoka, ary ny fametrahana rafitra demokratika tomombana. 
And.2- Voafaritra ho toy ny manaraka ny andraikitry ny Tetezamita: 
. miantoka ny fitohizan’ny Fanjakana ary ny fanajana ny fanekena nasionaly sy internasionaly; 
. Famerenana amin’ny laoniny ny filaminana sy ny fandriampahalemana; 
. fitarihina ny fametrahana ny “ marina sy fandravonana”: 
. mamolavola sy mametraka rafitra ara-panjakana mifandraika amin’ny hetahetan’ny Vahoaka Malagasy isan-
tsokajiny, ary miantoka ny fitsinjaràna ara-drariny ny fananana sy ny fandrosoana ara-toekarena, sosialy, koltoraly 
sy amin’ny maha-olombelona; ary manaja ny fahasamihafàna, sy ny firaisana; 
. manatanteraka ny fifidiananana sy fieràna amin’ny vahoaka (fitsapàkevibahoaka momba ny lalàmpanorenana, ny 
fifidianana ny ho filoham-pirenena,sy ny antenimiera), izay làlana mankàny amin’ny lamina vaovao ary ametrahana 
ny rafitra repoblikana sy demokratika. 

Lohateny II- Ny rafitra sy ny rantsan’ny Tetezamita 
And.3 
Raha vao voasonia ity sata ity, dia mijoro ny rafitra hitantana  ny Fanjakana mandritra ny fotoanan’ny 
tetezamita. Tsy hatao mihoatra ny dimy ambinifolo  (15) volana manomboka ny andro nanaovana ny Sonia ny 
Sata izany. Misintaka tsikelikely arakaraka ny fijoroan’ny rafitra voatondron’ny Lalàmpanorenana vaovao ny rafitra 
tetezamita. 
Ny rafitra sy ny rantsan’ny tetezamita no antoky ny fomba fiasan’ny Fanjakana ara-dalàna . 
Ireto avy ny olona miandraikitra izany: 
3.1. Ny rantsana mpanatanteraka: 
 . Ny Filohan’ny Tetezamita, izay manao ny asan’ny Filoham-pirenena; 
 .Ny Filohan’ny Tetezamita Lefira; 
 . Ny Governemanta Tetezamita Nasionaly Iraisana, tarihin’ny Praiministra, Lehiben’ny      
Governemanta, ary Praiministra Lefitra Telo, mandrakotra ny ministera isan-       tsokajiny ary ahitana ny 
solotenan’ny firehana polotika rehetra eto Madagasikara; 
Fanamarihana manokana: Noho ny fandàvan’i Andry Rajoelina hampihàtra ny Sata vita Sonia, dia nasiana 
fihaonana hafa indray tany Maputo tamin’ny volana Oktobra 2009 (Maputo faha Roa), tany Addis Abbeba 
tamin’ny volana novmabra 2009.  Ny fifanarahana fanampin’ny Sata izay nosoniavin’ny tarika efatra tao 
Addis Abbeba dia nasiana fanamboarana tao amin’ny alinean’ny andininy faha3. Io fifanarahana fanampiny 
io dia nametraka Filoha-Roa mitovy lahàrana amin’ny Filohan’ny Tetezamita miara-manao Sonia ny 
lalànam-pitondrana . 
(Jereo ny hevitra fototry ny fifanarahana fanampiny tao Addis Abbeba ery ambany) 
3.2- Sampana mpanao lalàna mizara roa: ny Filànkevitra Ambony ao amin’ny Tetezamita (CST), sy ny 
Kongresin’ny Tetezamita (CT); 
3.3- Sampana misahana ny fampihavànana nasionaly, ny Filankevitra Nasionaly momba ny Fampihavànana 
(CNR); 
3.4- Sampana filankevitra roa: 
 . ny Filankevitra Ekonomika sy Sosialy (CES); 
 . ny Komity Mandinika ny Fiarovana sy ny Filaminana Nasionaly ( CDSN); 
3.5- Sampana Fitsarana iray: ny Fitsarana Ambony ao amin’ny Tetezamita (HCT); 
3.6- Sampana momba ny fandaminana sy ny fanaraha-maso ny fifidianana: ny Vondrona momba ny Fifidianana 
Mahaleotena Nasionaly (CENI) 
Andininy faha 6- 
Ny Governemanta Tetezamita Nasionaly Iraisana dia ahitàna, Praiministra laniera iray, 
Praiministra Lefitra telo, solotenan’ny tarika politika, ary Ministra 28 avy amin’ny firehana politika samihafa eto 
Madagasikara. 
Ampahany faha III- Ny lalàna famotsorana sy antony ary ny fetrany 
… 
Foana sy tsy hasiana tohiny rehefa mety ho fanenjehana na fanapahankevitry ny fanamelohan’nyfitsarana na ny 
rafipitantànana (administration) ny fandikàn-dalàna na hetsika politika, ka omena endrika fandikàn-dalàna tsotra. 
Ampahany faha V- Momba ny fandaminana ny fifidianana 
Andininy faha 35 
Ho tanterahana ao anatin’ny fe-potoana tsy mihoatra ny dimiambinifolo volana miainga amin’ny andro 
nanasoniavana ny Satan’ny Tetezamita ny fifidianana ny ho filohan’ny repoblika sy ny rafitra mpanao lalàna, rehefa 
natao ampahalalàhana ny fandanjalanjàna ny fahafahan’i Madagasikara hizàka ny fandaminana izany fifidianana 
izany. Ny manampahalalàna manokana tera-tany sy vahiny avy amin’ny UA, SADC, OIF, ONU ary ny 
Fikambanana Eoropeana no hanao izany fandanjalanjana izany. 
 
Andininy faha 36- 
Antsoina ny vondrona  iraisampirenena,  vavolombelona sy tompon’antoka  eo anatrehan’ny teny 
nifanomezana araka ny Satan’ny Tetezamita  hanohana ny zotran’ny tetezamita, isan’izany ny fandaminana ny 
fifidianana. 
Andininy faha 37- 
Raha sanatria ny iray amin’ireo tarika nanao Sonia, tsy manaja ny teny nifanomezana voasoratra ao amin’ny Sata 
etoana, dia angatahina ny fanampian’ny Ekipa Mpanelanelana miara-miasa ho an’i Madagasikara. 
Andininy faha 40 
Mikasika ny fanatanterahana an’ity Sata ity, dia nifanaraka ny fombafomba manaraka ireo nanao Sonia: 

1. Raha vantany vao vita ny Sonia, dia hajoro avy hatrany ireo sampana sy rafitra rehetra voalaza ao 
amin’ny Sata, ao anatin’ny telopolo andro; 

2. Tondroin’ireo tarika politika samihafa nanao Sonia ny Sata ireo izay ho mpikambana ao amin’ny rafitra sy 
sampan voalaza ao anatin’ny telopolo andro. 

Andininy faha 42-  
Ity Satan’ny Tetezamita ity no ho Lalàmpanorenana Tetezamita. 

Andininy faha 45- 
Mihàtra avy hatrany ity Sata Tetezamita ity raha vantany voasonia ary araka ny fepetra ao @ Andininy faha 4 
– Didy 62-041 tamin’ny 19 Septambra 1962, haparitaka amin’ny fomba rehetra, indrindra indrindra amin’ny 
alàlan’ny fampielezampeo, televiziona, peta-drindrina, ankoatra ny fivoahany ao amin’ny Gazetim-panjakanan’ny 
Repoblikan’i Madagasikara. 
     Maputo faha 9 Aogositra 2009. 
 
 Fanamarihana lehibe- Fandrodànam-panjakana  FANINDROANY indray no nataon’i  Andry Rajoelina 
tamin’ny FITSIPAHANA  ny sonia nataony ary tamin’ny fandàvany ny fampihàrana  ny Sata, izay 
« lalàmpanorenana tetezamita » mandra-panatanterahana ny fitsapàkevibahoaka momba ny 
lalàmpanorenana vaovao, mba hibodoana ny fitondrana samirery. 
 
Fototry ny fifanarahana politika tany Maputo 
Izahay filohan’ny tarika politika niara-nivory tao amin’ny ‘Centre International de Conférences Joaquim Chissano, 
Mozambique, ny faha 5 hatraminy faha 8 ny volana Aogositra 2009, dia  
nanapakevitra ny hanao Sonia ny Fifanarahana politika tao Maputo, ary miantoka ny fanatantereahana sy 
fanajana izany. 
 
I-Momba ny Tetezamita 
And.faha 1  
Mba hitsinjovana ny fandaminana ny fifidianana ara-dalàna sy mangarahara ary ny fametrahana ny rafitra 
demokratika sy marim-pototra, dia  kendrena ho tsy miandàny, tsy manavaka, ary laniera ny tetezamita. 
II. Ny fetra faharetan’ny Tetezamita 
And.faha 2 
Ràva aorian’ny fahatanterahana ny fifidianana azo itokisana sy mangarahara, ary ny fametrahana ny rafitra 
vaovaon’ny Repoblika Malagasy ny Tetezamita. Hatao ao anatin’ny fe-potoana tsy mihoatra ny dimiambinifolo 
volana miainga amin’ny daty nanaovana Sonia ny fifanarahana politika tao Maputo ny fanatanterahana ny 
fitsapàkevibahoaka momba ny Lalàm-panorenana ary ny fifidianana ny ho Filoham-pirenena sy rafitra mpanao 
lalàna. 
And.faha 21 
Iantohan’ny Ekipa Mpampihavana iombonana ho an’I Madagasikara ahitana ny Afrika Mikambana, ny SADC, ny 
Sampana Iraisampirenena miteny Frantsay ary ny Firenena Mikambana ny fampihàrana ity fifanarahana ity. 
      Maputo faha 8 aogositra 2009 
 
Fanamarihana mavesa-danja: Roa volana taorian’ny nanaovana Sonia ny Sata sy ny Fifanarahana Politika, 
dia mbola tsy tafapetraka ihany ireo sampana sy rafitra nokasaina ho vita tao anatin’ny telopolo andro 
taorian’ny Sonia, satria tsy nanendry izay ho mpikambana avy amin’ny tariny I Andry Rajoelina, ary satria 
mihizingizina foana izy mitaky ny hitazonany ny sezan’ny maha filohan’ny Tetezamita azy, nefa efa 
nalamina ho teny iéràna io. Noho izany, tsy namokatra  ny fifampiraharahàna  tany Maputo II tamin’ny 
volana oktobra 2009,  na koa ny tany   Addis Abbeba tamin’ny désambra 2009 toerana nanaovana Sonia ny 
Fifanekana fanampin’ny Sata. 
 
Ny Fototry ny fifanarahana fanampiny tao Addis Abbeba 
Nivory tao amin’ny foiben’ny UA (Afrika Mikambana) tao Addis Abbeba, ny faha 3 hatramin’ny faha 6 ny volana 
Novambra 2009, ny filohan’ny tarika politika efa-toko avy ao Madagasikara, dia ny Prezidà Albert Zafy, Didier 
Ratsiraka, Marc Ravalomanana sy Andry Rajoelina izany; namorain’ny Ekipa Mpambiombona Iraisana izany mba 
hahitàna vaha-olana iraisana momba ireo olana mbola mitatao, ao anatin’ny ny resaka fanatanterahana ny 
Fifanarahana tany Maputo. 
Nodinihin’nireo filohan’ny tarika politika ao Madagasikara ireto fotokevitra manaraka ireto: 

1. Ireo rafitry ny Tetezamita; 
2. Ny andraikitry ny Tetezamita; 
3. Ny fandaminana sy ny fandraisana anjara amin’ny fifidianana; 
4. Ny fanendrena olona isan-karazany ao amin’ny rafitry ny Tetezamita; 
5. Ny fampihàrana ny Fifanarahana sy ny tetika fanaraha-maso. 

Dia nifanaraka toy izao ireo filohan’ny tarika politika: 
. Fanamarinana ny fifanekena vita tamin’ny fihaonana faha 3 ny GIC (Groupe International de contact) – Vondrona 
fampifandraisana Iraisampirenena- natao tao Antananarivo ny faha 6 ny volana Oktobra 2009, momba ny 
Filohan’ny Tetezamita, n y Praiministra Lehiben’ny Governemanta laniera, ny Kongresin’ny Tetezamita, ny 
Filankevitra Ambony ao amin’ny Tetezamita, ny Filankevitra Nasionaly momba ny Fampihavànana, ny Filankevitra 
Ekonomika sy Sosialy, ary ireo Praiministra Lefitra telo; 
. famoronana seza roa ho an’ny Filoha –miara-mitantana  ny Tetezamita omena ny tarika Zafy sy ny tarika 
Ravalomanana izay mampijoro ny Filankevitry ny ¨Prezidansa iarahana amin’ny Filohan’ny Tetezamita; 
. Fizarana ny andraikitra ao anatnin’ny rafitry ny Tetezamita araka izao manaraka izao: 

• Filohan’ny Tetezamita manao ny asan’ny Filoham-panjakana; Atoa Andry Rajoelina 
• Filoha miaraka aminy ao amin’ny Tetezamita; Atoa Dr. Emmanuel Rakotovahiny 
• Filoha miaraka aminy ao amin’ny Tetezamita; Atoa Fetison Rakoto Andrinirina 
• Praiministra laniera, Lehiben’ny Governemanta; Atoa Eugène Mangalaza 
• Filohan’ny Kongresin’ny Tetezamita ; Atoa Mamy Rakoto Rakotoarivelo 
• Filohan’ny Filankevitra Ambony ao @ Tetezamita; ho tendren’ny tarika Rajoelina 
• Filohan’ny Filankevitra nasionaly momba ny Fampihavànana: Pr. Albert Zafy 
• Filohan’ny Filankevitra Ekonomika sy Sosialy; ho tendren’ny fikambanana sivily. 

   
Mbola nanitrikitrika ihany koa ireo filohan’ny tarika politika eto Madagasikara fa: 

• Hanangana Komisiona momba ny fifidianana nasionaly mahaleotena (CENI), izay hajoron’ny 
Dinidinika Nasionaly, raha vao manao fivoriana voalohany izy; 

• Fampiaharana antsipiriany ny Fifanarahana tany Maputo tamin’ny 9 aogositra 2009; 
• Fametrahana, eo ambany fitantanan’ny UA (Afrika Mikambana), fomba fanaraha-maso iarahana 

amin’ny SADC, OIF,ONU, izay rafitgra miantoka ny fampihàrana ny Satan’ny Tetezamita sy ny 
Fifanarahana tany Maputo. 
  Ireo fifanarahana fototra ireo dia fanekena fanampiny, narahana sy nosoniavin’ireo filohan’ny 
tarika politika eto Madagasikara tamin’ny faha 6 novambra 2009 tany Addis Abbeba, ary isan’ny 
Fifanarahana politika sy ny Satan’ny Tetezamita ara-dalàna, nosoniavina tao Maputo ny faha 9 
aogôsitra 2009. 
   Natao tao Addis Abbeba tain’ny faha 6 novambra 2009 
Inona no fehiny azo tsoahina amin’izany? 
Neken’ny mpanara-dalàna ny fizarana ny fahefana amin’olona tsy manan-jo amin’izany akory, 
ka nosoniaviny ny Sata sy ny Fifanarahana fanampiny, mba hitsinjovana vaha-olana milamina, araka 
ny soa toavina Malagasy, mba hamarànana haingana araka izay azo atao ny krizy izay mianjady 
amin’ny vahoaka tsy manan-tsiny. Hatreto dia ny vahoaka Malagasy ihany no mibaby ny sazy 
ekonomika sy ara-bola ataon’ny fikambanana iraisampirenena, noho ny tsy fanajàn’I Andry Rajoelina 
ny soniany. Fa raha tsy fanohanan’i lafrantsa azy, dia tsy ho nànana hery hamingavingàna toy 
izao ny fikambanana iraisampirenena  i Andry Rajoelina, amin’ny alàlan’ny fitsipahana 
misesisesy  ny soniany, ary fihodivirana – hatramin’ny raoviana?- ny sazy  mendrika ny 
isan’olona. 
 
 
Ireo Tsiazoakifika amin’i Madagasikara 
             Eto La Réunion 

 


